
Yorgen Fenech
V.
[I-Kummissarju tal-Pulizija

Avukat Generali u b’digriet tal-14 ta’ Jannar, 2020, gie jaqra Avukat
tal-Istat

Ministeru ghall-Intern u Sigurta’ Nazzjonali u

Spettur Keith Arnaud ghall-kull interess li jista’ jkollu

1. Din hija sentenza wara zew§ appelli pprezentati mill-Avukat tal-
Istat u mill-Kummissarju tal-Pulizija minn digriet interlokutorju moghti mill-

Ewwel Qorti fid-19 ta’ Novembru, 2021, permezz ta’ liema gie deciz hekk:

“Ghar-ragunijiet suesposti tilqa’ t-talba tar-rikorrent sabiex jigi ngunt
rapprezentant tal-Pulizija ta’ Malta sabiex jixhed dwar u jipprezenta
kopja tal-estrazzjoni tal-mobile phones ta’ Keith Schembri. L-
imsemmija estrazzjoni bhala parti mill-atti ta’ din il-kawza ghandha
tinzamm fis-sigrieta ta’ din il-Qorti u tkun a¢c¢essibbli biss ghall-partijiet
fdin il-kawza u ghall-avukati difensuri taghhom. Fi kwalunkwe kaz il-
Qorti gieghda tordna divjet fuq il-pubblikazzjoni tal-imsemmija
estrazzjoni sabiex ma jigux pregudikati investigazzjonijiet u
prosekuzzjonijiet li ghadhom pendenti.”
2. Fit-3 ta’ Awwissu, 2021, l-attur kien prezenta rikors quddiem I-
Ewwel Qorti permezz ta’ liema talab li tigi sospiza I-prolazzjoni tas-
sentenza u tigi ordnata I-produzzjoni tal-estrazzjoni shiha tal-mobile
phone ta’ Keith Schembri li skont I-attur kienet giet fidejn il-Pulizija ta’
Malta ricentement. L-attur argumenta li minkejja li huwa kien xtaq igib din
il-prova qabel jinghalaq l-istadju tal-provi tieghu dan ma kienx possibbli
peress li kien mahsub li din il-prova ntilfet ghal dejjem, u rrizulta biss li din
il-prova setghat issir proprju wara li nghalqu I-provi tal-partijiet kollha. L-

attur sostna li din il-prova hija mehtiega ghad-difiza tieghu u essenzjali

biex jigu pruvati I-allegazzjonijiet maghmula minnu fir-rikors promotur.

3. [I-Kummissarju tal-Pulizija kien wiegeb fl-24 ta’ Awwissu, 2021, u
gal li din it-talba kellha ssir ai termini tal-Artikolu 518 tal-Kodi¢i Kriminali
peress illi I-inkjesta ghadha miftuha u r-repert jifforma parti minn procés-
verbal u li dan ir-repert ma fihx informazzjoni relevanti ghall-omicidju.
Argumenta wkoll li din it-talba saret biss bl-intiza li jittawlu I-pro¢eduri u li

sta ghall-attur li jressaq prova li huwa minnu li I-Pulizija ta’ Malta ghandha

fidejha estrazzjoni shiha tal-mobile phone ta’ Keith Schembri li fiha hemm

xi informazzjoni li tista’ tikkonferma dak li I-attur ged isostni f'din il-kawza.

4. Din it-talba giet milqugha mill-Ewwel Qorti wara li ghamlet is-
segwenti konsiderazzjonijiet:

“llli ladarba I-intimat Kummissarju tal-Pulizija stess gieghed jiddikjara
bil-gurament illi l-analizi tal-kontenut tad-data estratta mill-mobile
phone ta’ Keith Schembri ghadha ghaddejja u ma jistax jinghad meta
dan l-ezercCizzju tal-analizi ser ikun konkluz minhabba I|-ammont
voluminuz ta’ data li qed tigi analizzata, tqis illi I-intimat Kummissarju
tal-Puliziia mhuwiex fgaghda li jikkonferma b’certezza |i d-data
estratta mill-imsemmija mobile phone ma fihiex informazzjoni li tista’
tkun utili ghall-indagni li trid taghmel din il-Qorti ghall-finijiet ta’ din il-
kawza, fuq jekk l-investigazzjonijiet tal-Pulizija dwar I-omicidju ta’
Daphne Caruana Galizia sarux b’'mod indipendenti u imparzjali. Tqis
ghalhekk li d-data estratta mill-imsemmija mobile phones tista’ tkun
utli u rilevanti bhala prova ghall-mertu tal-kawza odjerna.

llli I-intimat Kummissarju tal-Pulizija jikkontendi illi repert fin-natura
inerenti tieghu, huwa kkunsidrat bhala kunfidenzjali skont il-
provvedimenti tal-Kodi¢i Kriminali, u ghalhekk il-kontenut tieghu ma
jistax jigi rez pubbliku, u dan ghall-ghan ahhari li ma jigux ppregudikati
investigazzjonijiet u prosekuzzjonijiet. L-intimat Kummissarju tal-
Pulizija jghid ukoll illi talba sabiex tinghata kopja tal-imsemmija
estrazzjoni tad-data kellha ssir skont dak li jipprovdi I-artikolu 518 tal-
Kap. 9, li jipprovdi ghall-procedura sabiex jinghata access ghall-
proces verbal meta I-inkjesta ma tkunx depozitata fir-Registru, u mhux
jintuzaw il-pro¢eduri odjerna. L-intimat Kummissarju tal-Pulizija jghid
li r-rikorrent ma jistax jissorvola dak li jipprovdi I-artikolu 518 tal-Kap.
9, u t-talba tieghu kellha semmai ssir skont dak Ii jipprovdi I-imsemmi
artikolu 518.

[lli I-artikolu 46(2) tal-Kostituzzjoni ta’ Malta jghid illi:

“(2) ll-Prim’Awla tal-Qorti Civili ghandu jkollha gurisdizzjoni originali li
tisma’ u tiddecidi kull talba maghmula minn xi persuna skont is-
subartikolu (1) ta’ dan l-artikolu, u tista’ taghmel dawk I-ordnijiet,
tohrog dawk I-atti u taghti dawk id-direttivi li tqis xierga sabiex
twettaq, jew tizgura t-twettiq ta’ kull wahda mid-disposizzjonijiet tal-
imsemmija artikoli 33 sa 45 (maghdudin) li ghall-protezzjoni taghhom
tkun intitolata dik il-persuna...”

[lli I-artikolu 4(2) tal-Kap. 319 tal-Ligijiet ta’ Malta tista’ tghid illi jirreplika

kelma b’kelma dak li jipprovdi ghalih I-artikolu 46(2) tal-Kostituzzjoni
ta’ Malta:

“(2) II-Prim’Awla tal-Qorti Civili ghandu jkollha gurisdizzjoni originali li
tisma’ u tiddeciedi kull talba maghmula minn xi persuna skont is-
subartikolu (1), u tista’ taghmel dawk l-ordnijiet, tohrog dawk I-atti
u taghti dawk id-direttivi li tqis xierqa sabiex twettaq, jew tizgura t-
twettiq tad-Drittijiet tal-Bniedem u Libertajiet Fundamentali li ghat-
tgawdija taghhom tkun intitolata dik il-persuna...”

lli r-regola 7 tar-Regoli dwar il-Prattika u I-Pro¢edura tal-Qrati u I-Bon
Ordni [L.S. 12.09] tghid illi:

“7. Barra minn dak li huwa ma]sub mod iehor fdawn ir-regoli, id-
disposizzjonijiet tal-Kodiéi ta’ Organizzazzjoni u Proéedura Civili, minn
hawn’il quddiem imsejjah "il-Kodi¢i", u ta’ kull legislazzjoni sussidjarja
maghmula bis-sahha tal-Kodi¢i ghandhom japplikaw mutatis mutandis
ghal pro¢edimenti quddiem il-Prim’Awla tal-Qorti Civili u I-Qorti
Kostituzzjonali imsemmija fir-regola 2.”

Tqis illi I-imsemmija disposizzjonijiet tal-Kostituzzjoni u tal-Kap. 319
huma ta’ ordni superjuri ghal dak li jipprovdi I-Kap. 12 u |-legislazzjoni
sussidjarja 12.09, u ghalhekk s-setghat moghtija lill-Prim’Awla tal-
Qorti Civili li taghmel dawk l-ordnijiet, tohrog dawk I-atti u taghti dawk
id-direttivi li tqis li jkunu xierqa sabiex twettaq jew tizgura t-twettiq tad-
Drittijiet tal-Bniedem u Libertajiet Fundamentali, bl-ebda mod
m’ghandhom ikunu mxekkla b’dak li tipprovdi I-ligi ordinarja, u ¢joé il-
Kap. 12 tal-Ligijiet ta’ Malta u L.S. 12.09, u l-artikolu 518 tal-Kap. 9.
Kif gie ritenut fis-sentenza fl-ismijiet Emmanuel Camilleri vs. Spettur
Louise Calleja et:

“lli s-setghat moghtijin mil-ligi lil din il-Qorti fkawzi ta’ ghamla
Kostituzzjonali mhumiex imfissrin b’'mod ezawrjenti f'xi dispozizzjoni
partikolari, u r-rimedji li hija tista’ tintalab taghti huma mhnollijin fid-
diskrezzjoni taghha fl-ahjar interess tal-gustizzja u biex taghmel haqq
fejn mehtieg;

llli hija ghandha s-setgha tirregola I-pro¢edura taghha u li taghti dawk
il-provvedimenti, kemm definittivi u kif ukoll interlokutorji, li tinqala’ I-
htiega taghhom waqt kull smigh, sabiex jiggarantixxu li t-trattazzjoni
tal-kwestjoni li tkun tressget quddiemha bl-ebda mod ma tkun suggetta
ghal pressjonijiet indebiti jew hsara irriversibbli ghal xi wahda mill-
partijiet (fn 1 Ara provvedument P.A. (Kost.) AJM 5.10.1999 fil-kawza
fl-ismijiet Joseph Gauci et vs Avukat Generali et);”

F’dan ir-rigward il-Qorti taghmel riferiment ukoll ghal dak li nghad mill-
Qorti Kostituzzjonali fis-sentenza fl-ismijiet Edwin Bartolo vs Agent
Registratur tal-Qorti noe et:

“Fil-proceduri kostituzzjonali, il-formalita hija ridotta ghall-minimu
necessarju u jiddependi kollox mid-diskrezzjoni tal-gudikant li jkun
gieghed jippredjedi, li ghandu jara li jigu salvagwardjati il-prinCipji
kollha tal-gustizzja pro¢edurali

II-flessibilita procedurali li ghaliha ghadha kif saret riferenza, hija
illustrate mill-Kostituzzjoni stess fl-artikolu 46(2) fejn il-Qorti hija
licenzjata li: “tista’ taghmel dawk |-ordnijiet, tohrog dawk I-atti u taghti
dawk id-direttivi li tqis xierqa sabiex twettaq, jew tizgura t-twettiq ta’
kull wahda mid-disposizzjonijiet tal-imsemmija artikolu 33 sa 45
(maghdudin) li ghall-protezzjoni taghhom tkun intitolata dik il-persuna”.

Din il-licenzja tawtorizza I-Qorti li tmur ultra petita — u ghalhekk I-
intimati m’ghandhomx ragun jillamentaw I|i s-sentenza appellata
ghamlet proprju hekk.”.

Tqis ghalhekk illi bhalma I-Qorti Kostituzzjonali fis-sentenza citata
supra, hasset il-ntiega li ghandha tiddipartixxi mir-regoli pro¢edurali
ordinarji dwar l-ultra petita, bl-istess mod meta fl-ahjar interess tal-
amministrazzjoni tal-gustizzja jkun opportun li taghmel dan sabiex
twettaq, jew tizgura t-twettiq tad-Drittijiet tal-Bniedem u Libertajiet
Fundamentali |i ghat-tgawdija taghhom ikunu intitolati I-persuni
koncernati, din il-Qorti ghandha s-setgha i tmur lil din minn dak li
jipprovdu I-ligijiet ordinarji, ¢joé l-artikolu 637(3) u (5) tal-Kap. 12 dwar
dokumenti privileggjati u l-artikolu 518 tal-Kap. 9 dwar min jista’ jara |-
atti u d-dokumenti tal-Qrati Kriminali.”

5. L-Avukat tal-Istat ipprezenta appell minn din id-decizjoni fl-24 ta’

Novembru, 2021, permezz ta’ liema talab lil din il-Qorti sabiex thassar u

tirrevoka id-digriet appellat.

6. [I-Kummissarju tal-Pulizija prezenta r-rikors tal-appell tieghu fl-24
ta’ Novembru, 2021, permezz ta’ liema talab lil din il-Qorti sabiex thassar

u tirrevoka d-digriet appellat.

7. L-attur prezenta r-risposti tal-appell tieghu ghall-appelli ntavolati
mill-Avukat tal-Istat u mill-Kummissarju tal-Pulizija fis-6 ta’ Dicembru,
2021, permezz ta’ liema talab lil din il-Qorti sabiex tichad dawn I-appelli,
tikkonferma d-digriet appellat u peress li I-appell huwa frivolu u vessatorju
taqta’ spejjez doppji kontra I-appellanti u favur tieghu, u tikkundanna lil

kull wiehed mill-appellanti jhallsu lill-appellat somma |i ma tkunx izjed

minn €2,329.37 bhala penali.

Ikkonsidrat;

8. Peress li l-appellat ressaq ec¢cezzjoni ta’ rritwalita™ tal-appelli
prezentati mill-Avukat tal-Istat u mill-Kummissarju tal-Pulizija din |-
ectezzjoni ghandha tigi trattata gabel il-mertu tal-appelli. L-appellat
jikkontendi li l-appelli tal-Avukat tal-Istat u tal-Kummissarju tal-Pulizija
huma rritwali skont I-Artikolu 228(1) tal-Kapitolu 12 tal-Ligijiet ta’ Malta.
Jargumenta illi dakinhar li nghata d-digriet appellat, I-Ewwel Qorti kienet
stagsiet direttament lill-Avukat tal-Istat jekk huwiex behsiebu jappella
minn dan id-digriet u huwa asserixxa li mhu ser ikun hemm |-ebda appell
u li gieghed jirrinunzja ghal kwalsiasi appell. 1zid li oltre dan, I-Avukat tal-
Istat ippro¢eda billi ddetta verbal twil u dettaljat fejn iddikjara i I-
Kummissarju tal-Pulizija kien gieghed jobbliga ruhu li jesebixxi kopja tad-
data extraction fl-intier taghha in adempiment tad-digriet tal-Qorti. L-
appellat jargumenta li dan ifisser li I-appellanti obbligaw runhom permezz
ta’ dikjarazzjoni verbalizzata li ged jacc¢ettaw it-talba ghal produzzjoni tal-
mobile phone, li rrinunzjaw ghal kwalsiasi appell u li gaghdu ghad-
decizoni tal-Ewwel Qorti. lzid i tali adezjoni dejjem giet interpetata mill-

Qrati taghna bhala rinunzja effettiva tal-appell.

9. Ghall-ahjar intendiment tas-sentenza, il-Qorti tqis li jkun utli li jigi
riportat dak ivverbalizzat mill-Avukat tal-Istat quddiem I-Ewwel Qorti fid-
19 ta’ Novembru, 2021:

“L-Avukat Chris Soler in ottemperanza mad-digriet ta' din I-Onorabbli
Qorti u tal-istruzzjonijiet taghha jiddikjara li I-Kummissarju tal-Pulizija
gieghed jobbliga ruhu li sejjer jesebixxi |-kopja taddata extraction fl-
intier taghha u kif mghotija lilu mill-espert mahtur mill-Magistrat
Inkwerenti in adempiment tad-digriet tal-Qorti. Filwaqt i huma
konsapevoli li tali disclosure jista' jippregudika investigazzjonijiet li
ghadhom ghaddejjin dan sejjer jaghmlu semplicement unikament u
esklussivament sabiex il-Kummissarju tal-Pulizija jobdi jsegwi
jimplimenta u jesegwixxi I-istruzzjonijiet ta' din [-Onorabbli Qorti. Il-
Kummissarju tal-Pulizija jinnota u japrezza illi mid-decide li ghadu kif
gie moqri seduta stante din il-Qorti gieghda tiehu I-mizuri sabiex
tassigura b'kull mezz disponibbli lilha u sa fejn huwa possibbli illi I-
persuni li ser ikollhom access ghal tali informazzjoni u data ma jikxfux
i-kontenut taghha ma' terzi li mhumiex awtorizzati jkollhom tali
access. Inoltre fl-umli fehma tal-Kummissarju tal-Pulizija u filfatt il-
Kummissarju jistieden lill-Qorti f'dan ir-rigward sabiex din I-Onor Qorti
twissi lil kull min jikxef tali informazzjoni jew data jew jaghmel uzu
mhux misthoqq minnha bil-konsegwenzi li tali agir igib mieghu. Bhala
ufficjal pubbliku li ged jespleta linkarigu moghti lilu fil-ligi u li jfittex il-
verita' fl-ahjar amministrazzjoni tal-gustizzja I-Kummissarju tal-Pulizija
ser jibga' ghad-dispozzizzjoni ta' din I-Onor Qorti.”

10. 1l-Qorti tosserva li, anke indipendentement minn dak li jiddetta I-
Artikolu 228 (1) tal-Kapitolu 12 tal-Ligijiet ta’ Malta,* dak dikjarat fil-verbal
tas-seduta jikkostitwixxi kwazi-kuntratt gudizzjali u jorbot lil min ikun
ghamlu.? L-Avukat Chris Soler ivverbalizza a nom tal-Kummissarju tal-
Pulizija peress li I-istess Kummissarju huwa ppattroc¢inat minnu, li I-

Kummissarju tal-Pulizija kien ser jipprezenta |-estrazzjonijiet mitluba kif

ordnat mill-Qorti u dan “sabiex il-Kummissarju tal-Pulizija jobdi, jsegwi,

1 L-Artikolu 228 (1) tal-Kapitolu 12 tal-Ligijiet ta’ Malta jagra hekk: “M’hemmx appell mis-
sentenzi moghtija fuqg ammissjoni tat-talba jew minn sentenzi li I-parti tac¢etta bir-rinunzja ghall-
appell jew billi toqghod ghal dak li tkun qatghat is-sentenza.”

2 Ara per ezempju: Carmelo Farrugia v. Grezzju Farrugia et (Appell, 16/03/2005).

jimplimenta u jesegwixxi l-istruzzjonijiet” tal-Ewwel Qorti. Fil-fehma tal-
Qorti, il-portata tad-dikjarazzjoni maghmula fil-verbal imsemmi mill-
Avukat Chris Soler, qua I-avukat patro¢inanti tal-Kummissarju tal-Pulizija,
hija wahda ¢ara u tirraprezenta rinunzja manifesta u inekwivoka ghad-
dritt tal-appell minn dak I-istess digriet billi gie liberament u
volontarjament assunt obbligu li -Kummissarju tal-Pulizija jesegwixxi |-
ordni tal-Ewwel Qorti. F’dan ir-rigward il-Qorti tosserva li I-Kummissarju
tal-Pulizija fl-ebda stadju ma kkontenda li I-Avukat tal-Istat kien mar oltre
[-mandat tieghu meta ghamel din id-dikjarazzjoni quddiem |-Ewwel Qorti
u ghalhekk m’hemm |-ebda raguni valida fil-ligi ghalfejn il-Kummissarju
tal-Pulizila m’ghandux jitgies li huwa marbut b’dik id-dikjarazzjoni.
Ghaldagstant il-Qorti tgis li ghandu ragun l-attur li l-appell tal-
Kummissarju tal-Pulizija huwa null ghaliex sar wara li -Kummissarju kien

irrinunzja b’mod ¢ar u inekwivoku ghad-dritt ta’ appell tieghu.

11. Din il-Qorti hija tal-fehma pero” li mhux l-istess jista’ jinghad fir-
rigward tal-appell tal-Avukat tal-Istat. F’din il-kawza I|-Avukat tal-Istat
mhux gieghed jagixxi biss bhala r-rapprezentanti legali tal-Kummissarju
tal-Pulizija izda wkoll tal-intimati [-ohra kollha u wkoll bhala intimat huwa
stess fil-kawza. Minn gari tal-verbal jirrizulta ¢ar li d-dikjarazzjoni in
kwistjoni saret biss fisem il-Kummissarju tal-Pulizija u hadd iktar mill-
intimati. Ghalhekk dik id-dikjarazzjoni torbot lill-Kummissarju tal-Pulizija,

izda ma tistax ukoll torbot lil bgija tal-intimati la ma saritx minnhom ukoll.

12. II-Qorti tosserva inoltre li minn imkien ma jirrizulta li I-intimati kollha
li kienu ged jigu ppatrocinati mill-Avukat Chris Soler kienu nkarigaw lill-
istess avukat biex jirrinunzja ghad-dritt ta’ appell taghhom dakinhar Ii
nghata d-digriet appellat. Dan jirrizulta biss fir-rigward tal-Kummissarju
tal-Pulizija peress illi d-dikjarazzjoni mertu ta’ din id-decizjoni saret
espressament a nom tieghu. Fil-fehma tal-Qorti dan ifisser Ii d-
dikjarazzjoni msemmija ma torbotx lill-intimati |-ohra fil-kawza. F’dan ir-
rigward il-Qorti taghmel referenza ghall-Artikolu 695 (1) tal-Kapitolu 12
tal-Ligijiet ta’ Malta, skont liema:

“Kull dikjarazzjoni jew allegazzjoni, maghmula bil-fomm jew bil-
miktub, minn avukat jew prokuratur legali, tista’ titregga’ lura bil-mezz
ta’ nota, fkull waqt tal-kawza, ukoll fil-qorti fi grad ta’ appell, qabel is-
sentenza, basta li ma jigix ippruvat illi I-avukat jew il-prokuratur legali
kien ghamel id-dikjarazzjoni jew allegazzjoni b’inkarigu specjali tal-
parti.”3
13. 1I-Qorti rat li minn imkien ma jirrizulta li l-intimati |-ohra apparti |-
Kummissarju tal-Pulizija kienu taw lill-Avukat Chris Soler inkarigu spec¢jali
li jirrinunzja a nom taghhom ghad-dritt ta’ appell mid-digriet tad-19 ta’
Novembru, 2021. Skont il-gurisprudenza, rinunzja tad-dritt trid tirrizulta

b’mod ¢ar u univoku u jrid ikun jirrizulta mill-fatti li hekk tassew ried dak li

allegatament irrinunzja.*  F'dan il-kaz, peress |li fid-dikjarazzjoni

3 Ara per ezempju Farmacista Giuseppe Debono v. Giovanna Debono (13/03/1953) u
Teresa Zammit pro et noe v. Ganni Zammit pro et noe (PA, 10/10/1950) ghall-elaborazzjoni
4 Ara per ezempju: Carmelo Abdilla et v. Frances Gloria Crockford et (Appell, 26/06/2009);
William Soler v. Mary Esposito (Appell, 30/01/1995); Maria Carmela Casha noe v. Albert
Mizzi et noe (Appell Kummercjali, 05/06/1985).

maghmula mill-Avukat Chris Soler gie precizat li kien il-Kummissarju tal-
Pulizija li kienu gieghed jobbliga ruhu li jesegwixxi I-ordni tal-Ewwel Qorti,
ma jistax jinghad li jirrizulta b’'mod ¢ar u inekwivoku li kienu I-konvenuti
kollha li kien ged jirrinunzjaw ghad-dritt ta’ appell taghhom. Ghalhekk id-
dikjarazzjoni maghmula fil-verbal tad-19 ta’ Novembru, 2021, mill-Avukat
Chris Soler ma twassalx lil din il-Qorti ghal konvin¢iment morali li I-Avukat

tal-Istat irrinunzja ghad-dritt tal-appell tieghu kif argumentat mill-attur.

14. Il-Qorti tkompli billi tosserva li skont I-Artikolu 238 (1)° tal-Kapitolu
12 tal-Ligijiet ta’ Malta t-thassir jew tibdil tas-sentenza, jekk ikun il-kaz,
jiswa biss lil dik il-parti li tkun talbet dak it-thassir jew tibdil. Pero’, skont
il-paragrafu (b) tat-tieni sub-inc¢iz kwalunkwe thassir jew tibdil tas-
sentenza jiswa wkoll lil dik il-parti li hija attri¢i jew konvenuta flimkien mal-
parti appellanti meta |-kawza kienet fuq haga indivizibbli. IlI-Qorti
ghalhekk tqis li fdan il-kaz huwa legalment possibbli ghall-Avukat tal-Istat
li jintavola dan I-appell u jottjeni t-thassir tad-digriet in kwistjoni jekk
jirrizulta fondat I-appell tieghu. Dan ghaliex I-oggett tad-decizjoni, u ¢ioe
I-produzzjoni tal-estrazzjonijiet tad-data tal-mobile phones ta’ Keith
Schembri, huwa manifestament indivizibbli u jolgot lil kull parti fil-kawza.
Ghalhekk din is-sentenza, fil-kaz li t-talba tal-Avukat tal-Istat tigi
milqugha, tkun tiswa lil kull parti konvenuta fil-kawza peress li l-oggett

tad-decizjoni huwa indivizibbli. Minn dan isegwi |li ma jezisti I-ebda

5 Ghalkemm I-Artikolu 238 jirrigwarda appelli minn sentenzi, huwa wkoll applikabbli fir-
rigward tad-digrieti bis-sahha tal-Artikolu 229(7) tal-Kapitolu 12 tal-Ligijiet ta’ Malta.

impediment procedurali sabiex id-digriet impunjat jigi mistharreg minn din

il-Qorti.

15. Apparti minn hekk il-Qorti tosserva li skont I-Artikolu 2(2) tal-Att
dwar |-Avukat tal-Istat, fl-ghoti ta’ pariri legali I-Avukat tal-Istat ghandu I-
obbligu li jagixxi fl-interess pubbliku u ghandu jissalvagwardja I-legalita’
tal-azzjonijiet tal-Istat. Multo magis allura I-Avukat tal-Istat ghandu I-
interess u d-dritt mehtieg li jintavola dan I-appell anke fl-assenza ta’ dritt
ta’ appell minn naha tal-Kummissarju tal-Pulizija meta, almenu skont hu,
[-Ewwel Qorti applikat il-ligi b’mod Zbaljat billi ordnat il-produzzjoni ta’
dokumenti privileggati, liema produzzjoni hija projbita mil-ligi b’'mod
assolut. Dan partikolarment ikkonsidrat i wiehed mill-ghanijiet tal-
privilegg moghti mil-ligi lil dawn id-dokumenti huwa li jigu salvagwardjati
nkjesti pendenti minn kwalunkwe intral¢ u ghalhekk huwa manifestament

fl-interess pubbliku li tigi osservata I-ligi.

16. Ghaldagstant |-e¢cezzjoni ta’ nullita’ tal-appell tal-Avukat tal-Istat

ged tigi michuda.

L-Appell tal-Avukat tal-Istat

17. L-Avukat tal-Istat jilmenta li I-Ewwel Qorti ghamlet apprezzament

hazin tal-ligi meta fid-digriet taghha ordnat lill-Kkummissarju tal-Pulizija

jesebixxi kopja tal-estrazzjoni tad-data mill-mobile phones elevati
minghand Keith Schembri. L-Avukat tal-Istat jargumenta li dak li ghandu
fidejh il-Kkummissarju tal-Pulizija huwa kopja digitali ta’ repert li nghata
lilu mill-Magistrat Inkwirenti fkuntest ta’ inkjesta magisterjali li ghadha
miftuha. Jghid li skont I-Artikolu 518 tal-Kodi¢i Kriminali u I-Artikolu 637(5)
tal-Kapitolu 12 tal-Ligijiet ta’ Malta repert fin-natura tieghu huwa
kkunsidrat bhala kunfidenzjali u I-Qorti ma tistax kif gieb u lahaq tordna I-
esibizzjoni tieghu. 1zid li I-iskop tal-Artikolu 518 tal-Kodi¢i Kriminali huwa
sabiex tigi evitata I-possibilita® Ii tigi mittiefsa xi evidenza dwar
investigazzjonijiet jew pro¢eduri penali li jkunu ghadhom ghaddejjin biex
ma jigux pregudikati. Jargumenta li galadarba I-Artikolu 518 tal-Kodici
Kriminali jipprovdi proceduri sabiex persuna interessata tinghata access
ghall-procés-verbal meta ma jkunx iddepozitat fir-registru I-attur kellu
jaghmel uzu minn din il-pro¢edura, li jirrizulta li m’ghamilx, kif ukoll ma
jirrizultax li I-Magistrat Inkwirenti awtorizzat li kopja ta’ data estratta mill-
mobile phones ta’ Keith Schembri tigi esebita fil-kawza odjerna. Izid li
galadarba I-procés-verbal ghadu ma giex depozitat fir-Registru, I-Artikolu
637(5) tal-Kapitolu 12 tal-Ligijiet ta’ Malta jaghmilha c¢ara li ma tistax
tintalab I-esibizzjoni tieghu, u jaghmel referenza ghad-digriet tas-26 ta’
April, 2021, moghti fil-kawza fl-ismijiet Paul Borg Olivier noe v. Il-Prim
Ministru Robert Abela. Jargumenta li I-esebizzjoni tal-estrazzjonijiet mill-
mobile phones ta’ Keith Schembri tista’ tippregudika serjament

investigazzjonijiet tal-pulizija li ghadhom ghaddejjin u ghalhekk f'dan |-

istadju huwa fl-interess nazzjonali u pubbliku li dan ma jsirx. Jghid ukoll
li I-attur bl-ebda mod ma gab prova li tali dokument huwa tassew relevanti
ghal finijiet ta’ din il-kawza, u jghid li d-dokument rikjest mill-attur huwa
inamissibli minhabba li [-attur ma uriex attwalment X’inhi ir-relevanza ta’

dan id-dokument.

18. L-attur jirribatti li I-Ewwel Qorti ordnat divjet, wissiet lill-partijiet u
ordnat li I-kopja tal-estrazzjoni tinzamm biss gewwa s-sigrieta tal-Qorti u
ghalhekk it-tixrid tal-informazzjoni hija virtwalment impossibli, u I-
appellant nagas milli imgar jac¢enna kif il-produzzjoni tal-estrazzjoni taht
dawn il-kawteli kollha ser twassal biex jigu pregudikati investigazzjonijiet.
Jghid li hu diga ddikjara bil-gurament tieghu li din |-estrazzjoni tikkontjeni
materjal kruc¢jali ghad-determinazzjoni tal-kawza in kwistjoni ghaliex fiha
materjal i jitratta I-imparzjalita’ o meno tal-Ispettur Keith Arnaud. Isostni
li dan il-materjal jaf ikollu konsegwenzi serji fuq l-investigazzjonijiet u |-
mod kif tmexxew u ghalhekk il-Kkummissarju tal-Pulizija m’ghandu I-ebda
interess li jizvelah lill-attur. L-attur jargumenta wkoll li mhuwiex minnu li
dak li gie ordnat mill-Ewwel Qorti huwa projbit mil-ligi ghaliex I-Artikolu
518 tal-Kodi¢i Civili mhuwiex applikabbli peress li dan I-artikolu japplika
biss wara li I-procés-verbal ikun inghalaq, li fdan il-kaz ghadu ma sarx.
Jghid li fi kwalunkwe kaz |-Ewwel Qorti uzat id-diskrezzjoni specjali
moghtija lilha mill-Artikolu 46(2) tal-Kostituzzjoni u I-Artikolu 4(2) tal-

Kapitolu 319 tal-Ligijiet ta’ Malta, li huma superjuri ghal dak li jipprovdu I-

Kapitolu 12 tal-Ligijiet ta’ Malta u I-Kodi¢i Kriminali. L-attur isostni li |-
legislatur zgur qatt ma xtaq li d-dispozizzjonijiet tal-ligi jintuzaw sabiex jigi
ostakolat it-tifttix tal-verita™ u li I-appellant ma uriex kif I-Ewwel Qorti uzat

id-diskrezzjoni moghtija lilha mil-ligi b’mod hazin.

Konsiderazzjonijiet ta’ din il-Qorti

19. Minn gari tad-digriet appellat jirrizulta li I-Ewwel Qorti lagghet it-
talba tal-attur sabiex jiu prezentati estrazzjonijiet ta’ data mill-mobile
phones ta’ Keith Schembri wara li kkonsidrat li I-Artikolu 46 (2) tal-
Kostituzzjoni u I-Artikolu 4(2) tal-Kapitolu 319 tal-Ligijiet ta’ Malta jaghtuha
diskrezzjoni wiesgha sabiex taghmel dawk |-ordnijiet u atti u taghti dawk
il-provvedimenti li tqis li jkunu xierqa sabiex tizgura t-twettiq tal-garanziji
tad-drittijiet fondamentali kkontemplati fil-Kostituzzjoni. L-Ewwel Qorti
gieset ghalhekk li dawn I-artikoli jaghtuha I-poter li twarrab dak provdut fl-
Artikolu 518 tal-Kodic¢i Kriminali u I-Artikolu 637 (5) tal-Kapitolu 12 tal-
Ligijiet ta’ Malta u tordna, irrispettivament minn dak li jiddisponu dawn I-
artikoli, li jigu esebiti |-estrazzjonijiet tad-data tal-mobile phones ta’ Keith
Schembri. F’dan ir-rigward il-Qorti tirrileva li mhuwiex kontestat li dawn I-
estrazzjonijiet jifformaw parti minn inkjesta magisterjali li ghadha

pendenti.

20. Din il-Qorti ma taqgbilx mal-appellat li I-Ewwel Qorti uzat id-
diskrezzjoni moghtija lilha mill-Artikolu 46 (2) tal-Kostituzzjoni u I-Artikolu
4 (2) tal-Kapitolu 319 tal-Ligijiet ta’ Malta sew, u dan peress li fil-fehma ta’
din il-Qorti I-Ewwel Qorti ma kinitx fpozizzjoni li tezercita din id-

diskrezzjoni fl-ewwel lok.

21. 1I-Qorti tibda billi tirrileva li tagbel ma’ dak li ntgal mill-Ewwel Qorti
li fi proceduri kostituzzjonali I-grati ghandhom iktar flessibilita® fdak li
jirrigwarda l-applikazzjoni ta’ regoli pro¢edurali mill-grati ordinarji, u dan
ikkonsidrat in-natura u l-iskop tal-pro¢eduri kostituzzjonali. Pero” din il-
flessibilita” mhijiex u ma tistax tkun minghajr limitu ghaliex il-partijiet
kollha fkawza u fkull tip ta’ proceduri Judizzjarji, inkluz dawk
kostituzzjonali, ghandhom dritt ghac-cCertezza legali u I-ugwaljanza tal-
armi, li jifformaw parti ntrinsika mid-dritt ghal smigh xieraq. Ghalhekk il-
partijiet fkawza ma jistghux jigu sorprizi b’interpretazzjoni u applikazzjoni
ta’ ligi maghmula fdigriet interlokutorju li tkun manifestament mhux

kompatibbli ma’ dak provdut fil-ligi stess.

22. L-ordnijiet, atti u provvedimenti li |-grati ghandhom is-setgha i
jaghmlu ai termini tal-Artikolu 46(2) u 4(2) jistghu jinghataw fil-kuntest ta’
talba maghmula skont I-ewwel sub-inciz taz-zewg artikoli. Dan is-sub-
in¢iz ma jaghmilx referenza ghal talbiet interlokutorji izda ghal talbiet li

jirrigwardaw ksur ta’ xi dritt fondamentali protett mill-Kostituzzjoni jew

Konvenzjoni.  Fil-fehma ta’ din il-Qorti ghalhekk, interpretazzjoni
ragonevoli u prevedibbli tas-setgha moghtija lil Qorti biex taghmel dawk
[-ordnijiet, atti jew provvedimenti li tgis li huma xierga hija fis-sens li din
id-diskrezzjoni wiesgha tista’ tigi ezercitata fil-kuntest tat-talba originali
tal-attur, u ¢ioe” meta |-Qorti tiddetermina li |-attur ikun sofra jew x’aktarx
ser isofri il-lezjoni allegata minnu, jew fejn dawn I-ordnijiet huma
necessarji sabiex tigi preservata pendente lite |-pozizzjoni tal-attur i
inkella jkun ser igarrab pregudizzju rrimedjabbli. 1l-Qorti tqis li d-
diskrezzjoni wiesgha moghtija minn dawn l-artikoli ghalhekk mhijiex
applikabbli fil-kuntest ta’ digriet interlokutorju. Minn dan isegwi i,
ghalkemm fl-ghoti ta’ digriet interlokutorju huwa permess ghall-grati ta’
gurisdizzjoni kostituzzjonali li jaghtu interpretazzjoni wiesgha tal-artikolu
relevanti tal-ligi u jwarrbu kemm jista’ jkun il-formalizmu esagerat, ma
jistghux iwarrbu ghal kollox dak Ii tipprovdi I-ligi u jaghzlu li ma japplikawx
il-ligi ordinarja. F’dan il-kaz I-Artikolu 637 (5) tal-Kapitolu 12 tal-Ligijiet ta’
Malta jipprojbixxi b’mod assolut il-produzzjoni fl-atti ta’ procés-verbal i
jkun ghadu ma giex depozitat fir-Registru, u ghalhekk m’hemm I-ebda
kwistjoni ta’ intepretazzjoni wiesgha. Ghaldagstant sakemm ma tkunx
giet dikjarata l-invalidita® kostituzzjonali jew konvenzjonali tieghu, jew
sakemm ma jkunx jirrizulta li fic-Cirkostanzi tal-kaz I-attur huwa intitolat
ghal mizura interim, ma kienx legalment possibbli ghall-Ewwel Qorti li
tiskarta l-istess artikoli bis-sahha tal-poteri moghtija lilha mill-Artikolu 46

(2) tal-Kostituzzjoni u I-Artikolu 4(2) tal-Kapitolu 319 tal-Ligijiet ta’ Malta.

lI-fatt Ii I-ordni in kwistjoni nghatat fi pro¢eduri kostituzzjonali ma jfissirx li
[-Ewwel Qorti kellha I-poter li ma tosservax, u addirittura, tmur kontra I-ligi

ordinarja fl-ghoti tad-digriet interlokutorju mertu ta’ dan l-appell.

23. Huwa inkontestabbli li f'dan il-kaz I-ordni appellata ma nghatatx
mill-Ewwel Qorti bhala rimedji ghal-lezjoni allegata minnu fir-rikors
promotur tieghu, u dan billi s-sentenza fil-mertu ghadha ma nghatatx.
Langas ma jirrizulta li din I-ordni nghatat bhala rimedju interim, ghaliex
ma jidhirx li gie allegat, u wisq anqas pruvat, li I-attur ser isofri pregudizzju
rrimedjabbli u li [-ordni saret f'dan il-kuntest. Id-digriet appellat inghata
bhala digriet interlokutorju normali ntiz sabiex jirregola I-pro¢edura ta’
guddiem |-Ewwel Qorti. Ghalhekk din il-Qorti hija tal-fehma li din I-ordni
ma nghatatx entro I-qafas legali u pro¢edurali mahsub fl-artikoli 46 tal-

Kostituzzjoni u I-Artikolu 4 tal-Kapitolu 319 tal-Ligijiet ta’ Malta.

24. ll-Qorti tkompli billi tosserva li |-attur fl-ebda hin ma spjega xX’hemm
fdawn l-estrazzjonijiet li huwa jqis li huma relevanti ghall-pro¢eduri
intavolati minnu hlief ghal dikjarazzjoni generika. Huwa minnu li |-attur
ma jistax jigi pretiz li jkun jaf b’¢ertezza x’hemm f'dawn |-estrazzjonijiet
galadarba huma estrazzjonijiet ta’ data ta’ mobile phones |i mhumiex
tieghu u li ma jirrizultax li gatt kienu fidejh. Pero’, galadarba l-attur
ikkonferma  bil-gurament tieghu |i dawn I-estrazzjonijiet fihom

informazzjoni relevanti ghal din il-kawza, il-Qorti tqis li I-attur kien mistenni

li almenu jindika x’inhi din I-informazzjoni li skont hu hija relevanti u mhux
jitlob il-produzzjoni tal-estrazzjoni kollha ghaliex tista® tkun fiha
informazzjoni relevanti. Ghalkemm kif inghad huwa minnu li fi pro¢eduri
kostituzzjonali hemm ammont ta’ flessibilita” fdak li jirrigwarda t-tmexxija
tal-pro¢edura mill-Qorti, dan ma ffissirx li xi parti tista’ tuza dawn il-
proc¢eduri biex taghmel fishing expedition u totjeni I-produzzjoni ta’ provi
li mhumiex necessarjament relevanti ghall-proc¢eduri istitwiti minnha.
Ikkonsidrat ghalhekk li l-attur lanqas imgar indika xX’hemm fdawn I-
estrazzjonijiet li huma tant relevanti u vitali ghal dawn il-pro¢eduri, u dan
minkejja li jidher li ghandu hjiel dwar x’'inhu I-materjal allegatament
relevanti kkonsidrat il-gurament li ha, il-Qorti tqgis li lanqas jista’ jinghad li
[-attur ser ibati pregudizzju rrimedjabbli jekk I-estrazzjonijiet tad-data tal-
mobile phones ta’ Keith Schembri ma jigux prezentati fdawn il-pro¢eduri.
Inoltre, I-fatt Ii I-attur nagas milli jispjega x'inhi din |-informazzjoni li huwa
jghid li hija relevanti, il-Qorti tinsab fl-impossibilita™ li tizen l-interess tal-
appellant kontra I-interess pubbliku biex tiddetermina jekk dan huwiex kaz
fejn hija mehtiega d-disclosure tad-dokumenti rikjesti minnu minkejja dak
provdut mil-ligi. Ghalhekk din il-Qorti terga’ ttenni li I-ordni maghmula mill-
Ewwel Qorti ma setatx validament issir fil-kuntest tat-talba maghmula
mill-attur, u minn dawn isegwi li I-appell tal-Avukat tal-Istat huwa fondat u

jimmerita li jigi milqugh.

Pagna 18 minn 19



Rik. Kost. 233/19/1

Decide

Ghal dawn il-motivi il-Qorti taqta’ u tiddeciedi billi

I tiddikjara l-appell tal-Kummissarju tal-Pulizija rritu u null u

tastjeni milli tiehu konjizzjoni ulterjuri tieghu;

il. tichad I-ec¢ezzjoni ta’ nullita™ fir-rigward tal-appell tal-Avukat tal-

Istat;

ii. tilga’ I-appell tal-Avukat tal-Istat u tirrevoka d-digriet tal-Ewwel

Qorti tad-19 ta’ Novembru, 2021, u tichad it-talba maghmula mill-attur

fir-rikors tieghu tat-3 ta’ Awwissu, 2021.

L-ispejjez tal-appell tal-Kummissarju tal-Pulizija ghandhom jithallsu

minnu, filwaqt li l-ispejjez ghandhom jithallsu mill-attur.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
da

Pagna 19 minn 19



